Ri carta ri xutz'ib'aj ri
Santiago

Ri Santiago ja ri ruchak' ri Ajaf Jesus. Ri San-
tlago xutak va carta va chica ri hermanos ri
quiquiran-qui' ri choch-ulief. Jaja' nu'ej chirij
ri chica rub'anic chi nic'ujie' jun utzulaj no'j. Y
nu'ej je' antok can ketzij chi quiniman chic ri Dios
pa quic'aslien. Chupan ri Mateo, ri Marcos, ri
Lucas, ri Hechos, y chupan ri cartas, manak nu'ej
“Santiago” sino que “Jacobo”, pero ja mismo.

Ri capitulo 1:1-27 nu'ej ri chica ruc'uaxic
niqui'an cha ri c'ac'ac' c'aslien ri ruyo'n ri
Dios chica. Nu'ej chi ja ri no'j ri nipa riq'uin
ri Dios tiquicanuj, man tiqui'an nima'k,
tiquicach'o' antok nipa sufrimientos pa tak
quic'aslien, tica'xaj ri ruch'ab'al ri Dios ri
ketzij y tiquib'ana' ri nu'ej ri Dios chica.

Ri capitulo 2:1-4:17 nu'ej chirij ri chica ri man
otz ta chi nu'on jun ri runiman chic ri Dios
chupan ri ruc'aslien. Inche'l antok nu'ej:
Man otz ta chi nutz'at ri chica rub'anic jun
vinak. Antok nu'ej chi runiman ri Dios, can
tuc'utu' riq'uin ri ruc'aslien. Nic'atzin chi
nuk'il-ri' riq'uin ri nu'ej antok nitzijuon, man
ruc'amun ta chi c'a ni'a ranima riq'uin ri man
otz ta, ri c'o choch-ulief.

Y ri capitulo 5:1-20 nu'ej chi ri i-ralc'ual ri Dios
i-conforme riq'uin ri nuya' ri Dios chica y
niquiyo'iej nca'quicuot antok xtipa chic jun
b'ay ri Kajaf Jesus.

Risaludo

1Inre' Santiago,* jun ru-siervo ri Dios y ri Ajaf
Jesucristo, nitz'ib'aj-el va carta va chiva ixre' riix
quimama canrii-doce (cab'alajuj) ralc'ual riIsrael
ri xa'c'ujie' ojier can, ri man ixc'o ta chupan ri ka-
naciony xanic'aj chicnacionesiquiran-ivi'. Nitak-
el jun saludo chiva.

Rinoljrinipariq'uinriDios

2 Hermanos, can tiquicuot ri ivadnima antok
nquixtojtob'ax riq'uin nojiel roch sufrimiento.
3Ruma ivata'n chi antok nquixtojtob'ax, a ver xa
ketzijicukub'anic'u'xriq'uinriDios, re' nuya' mas
i-paciencia. 4Y man jun b'ay tiq'uis ta ri pacien-
cia, chi quire' nu'on jun samaj caval, niq'uiy ri
ic'aslien y man jun chic chica xtu'on falta.

5Y xa c'o jun chicajol ri nuna' chi c'a c'o
runo'j nrajo', tuc'utuj cha ri Dios, y jaja' man
Xtuc'aq'uiej ta xtuya-pa, y q'uiy xtuya-pa. Quire'
nu'on quiq'uin quinojiel ri niquic'utuj cha, y man
nich'olin ta nuya' chica. 6 Pero nic'atzin chi cukul
ruc'u'x riq'uin ri Dios antok nuc'utuj, y man caca’
ta ruc'u'x nuc'utuj cha. Ruma xa riq'uin caca'
ruc'u'x antok nuc'utuj, xa nu'on c'a inche'l nu'on
ri ruve' ri mar ruma ri cak'iek'; ni'a cala, ni'a cala
nu'on. 7Y xa quire' nu'on, man c'a tu'on pensar
chiriAjaf Dios xtuya-pa cha ri nuc'utuj. 8 Ruma xa
caca'ruc'u'xnuc'utuj chariDios, k'alaj chicaca'je'
ruc'u'x riq'uin ri najin chub'anic.

9Y ri hermano ri manak-oc rakalien nuna', xa
tiquicuot c'a ri ranima, ruma choch ri Dios can
rakalien, ruma runiman chic jaja'. 19Y quire'je' ri

% 1:1 Mt. 13:55; Mr. 6:3; Ga. 1:19.

hermano b'ayuon ri nuna' chi manak-oc rakalien,
Xa tiquicuot c'a ri rdnima, ruma runiman je' ri
Dios. Y xaman xtilayuj taje' choch-ulief, xainche!'l
ruse'j ri k'ayis. 11 Ruma antok nipa ruchuk'a' ri
k'ij, ri K'ayis nichakej-ka# y cha'nin nitzak-ka ri
ruse'j y niq'uis, mesque na'ay ja'al-oc nitz'iet. Can
quire' je' jun b'ayuon. Jaja' xa cha'nin nicon-el y
nuya' can nojiel ri rub'ayomal.

Kacach'o'ri sufrimientos ri nca'pa chikij

12 Can altira tiquicuot ri rucukub'an ruc'u'x
riq'uin ri Dios y nucoch' ri sufrimientos ri nipa
chirij. Ruma antok rucach'uon chic nojiel, ri Dios
xtuya' inche'l jun ru-corona; ri corona ri xtuya'
cha, ja ri utzulaj c'aslien ri man xtiq'uis ta. Ja
c'aslien re' ri ranun prometer ri Dios chi xtuya'
chica ri nca'jo'n richin. 13 Pero xa c'o jun ni'an
tentar, man tu'ej chi ja ri Dios xb'ano quire' cha.
Ruma ri Dios man nu'on ta tentar jun y man jun
nitiquir je' nib'ano tentar ri Dios. 14Y xa atre'
nca'an tentar, re' xa aviq'uin atre' nipa-ve. Xajari
itziel tak kax ri nca'rayij, jare' ri nca'b'ano quire'
chava. 15Y xa atre' naya'lugar chariitziel tak kax
rinca'rayij, chire' nipa-ve ripecado. Y ripecado ja
ri camic espiritual xtuya' chava pa ruq'uisb'al.

16 Hermanos ri altira nquixvajo', man c'a
quixsach. 17 Ruma nojiel ri utzulaj tak kax, chicaj
riq'uin ri Katata' Dios nca'pa-ve. Jaja' xa'b'ano
nojiel ri ic'o chicaj ri niquiya' sakil y ri sakil re'
nic'axtaj. Pero ri Dios man nic'axtaj ta. 18 Y ruma
ri Dios xurayij, xuya' jun c'ac'ac' c'aslien chika

% 1:11 Is. 40:6-7.

antok xkanimaj ri ruch'ab'al ri ketzij, chi quire'
xojuoc inche'l ri na'ay tak cosechas choch jaja'.

Xatib'ana'rinu'ejriruch'ab'al ri Dios

19 Rumare', hermanos ri altira nquixvajo', inre'
ni'ej chiva chi'ijunal chi tiya' ixiquin chi ntivaxaj
riruch'ab'al ri Dios. Can tib'ana' pensar rinu'ej, y
c'ajare' quixch'o'. Y man tipa je' cha'nin ivoyoval.
20 Ruma ri ayoval xa man nuc'an ta pa jun choj
c'aslien inche'l nrajo' ri Dios. 21 Rumare' tiya'
can nojiel ri man sak ta y nojiel ri itziel tak kax
y co'l tib'ana' choch ri Dios, y tinimaj siempre ri
ruch'ab'al ri c'o riq'uin ivdnima. Ruma ja ch'ab'al
re' ri nicalo ivichin. 22Y man jo'c ta ntivaxaj ri
ruch'ab'al ri Dios, xa tib'ana' je' ri nu'ej. Ruma
xa ixre' jo'c ntivaxaj ri ruch'ab'al ri Dios y man
nti'an ta ri nu'ej, iyuon ixre' nti'an-ka engafiar-ivi'.
23 Ruma xa c'o jun ri nra'xaj ri ruch'ab'al ri Dios,
pero xa man nu'on ta ri nu'ej, can junan riq'uin
jun vinak ri nutz'at-ri' pan ispieja, can nutz'at-ri'
che'l titzu'n. 24 Pero antok xa c'a jub'a’ oc tutz'at-
ri' panispieja, mannalkata chicparo' che'ltitzu'n.
25 Perorinra'xaj riruch'ab'al ri Dios, y manjo'c ta
nra'xaj, Xa nunimaj y nu'on ri nu'ej, y man nuya'
ta can, can ja'al xtiquicuot, ruma ri ruch'ab'al ri
Dios can otz. Y nu'on chika chi oj libre y chi
naka'an ri nrajo' ri Dios.

26Xa c'ojunni'e'n chi runiman ri Dios y xa man
nuk'il ta ri' riq'uin ri itziel tak tzij ri nca'ru'ej,
ruyuon jaja' nu'on-ka engafiar ri rdnima. Y xa
quire' nu'on, man jun nic'atzin-ve chi nu'ej chi
jaja' runiman ri Dios. 27 Ruma xa ketzij runiman ri
Katata' Dios, nca'ruto' ri malca'n-ixoki'y ri mab'a’

ac'ola', y man ni'a ta chic chupan ri itziel tak kax
richin ri roch-ulief. Choch ri Dios, ri nca'b'ano
quire', jare' ri ketzij quiniman jaja' y riq'uin jun
sak c'aslien niquiya' ruk'ij.

2

Ch'olinic chirij rijo'c nic'aj nca'cajo’

1 Hermanos, ixre' ri icukub'an ic'u'x riq'uin ri
Kajaf Jesucristo ri c'o ruk'ij, inre' ni'ej chiva: Man
ti'an cha jun vinak chi mads ntivajo' choch jun
chic. Xa tib'ana' chi ix junan ixvonojiel. 2 Antok
imaluon-ivi' chi ntiya' ruk'ij ri Dios, y ntuoc jun
ache b'ayuon iviq'uin y ri b'ayuon re' c'o anillo de
oro chuk'a'y utzulaj tziak rucusan, y ntuoc je' jun
ache puobra y vieja tziak rucusan, 3y ixre' xa ja
ri ache b'ayuon otz ntitz'at y ntiya' ja'al ruch'acat,
pero man jun ruch'acat ntiya' ri jun ache puobra
y pa ruc'axiel re' xa nti'ej cha: Capi'ie' chire',
o nti'ej cha: Catz'uye' vave' pan ulief chikakan,
4 can ntic'ut chi man ntina' ta ivi' chi xa ix junan
chi'ixvonojiel. Xa can nti'an chi jun vinak mas c'o
rakalien choch jun chic, y jun no'j quire' can itziel.

>Hermanos ri altira nquixvajo', tivaxaj ri xtin'ej
chiva. ¢Man ja ta came ri i-puobra choch-ulief ri
i-rucho'n ri Dios chi quicukub'an quic'u'x riq'uin
y niquil ri utzulaj b'ayomal, y niyo'x qui-herencia
pa ru-reino ri jaja', ri inche'l ranun prometer chi
nuya' chica rinca'jo'n richin? ¢ Pero ixre' ib'anun
chica ri i-puobra chi manak cakalien. {Man nalka
ta c'a panive' chi cuma ri b'ayoma' nti'an sufrir y
ijeje'je'rinca'chiririen-elivichin patakjuzgados?

7¢Mannalka ta c'apanive' chiijeje'je'rialtiraitziel
nca'ch'o' chirij rub'e' ri Jesucristo, ri e'n pan ive'?
8 Chupanriley rixuya'ri Dios ri Ka-Rey, tz'ib'an
can jun tzij ri altira rakalien; ri tzij re' nu'ej: Can
inche'lrinavajo-ka-avi' atre', can quire'je' mismo
tavajo' ri a-préjimo.* Quire' nu'ej chupanriley. Y
xa quire' nti'an, altira otz. 9 Pero xa ixre' nti'an cha
junvinak chi mds ntivajo' choch jun chic, nquixka
chupan ri pecado, ruma man ntinimaj ta ri nu'ej
ri ru-ley ri Dios. 10 Ruma xa c'o jun nu'ej chi
nu'on nojiel ri nu'ej riley, pero xa c'o jun tzij ri c'o
chupan ri man nu'on ta, k'alaj chi man nunimaj
ta nojiel ri ley, y rumare' c'o ru-pecado. 11 Ruma
antok ri Dios xuya' ri ley, xu'ej: Ri at-c'ulan, man
tavuc'uaj-avi' riq'uin jun chic.* Y ri x'e'n quire,
jaja' mismo ri X'e'n je': Man caquimisan.* Y xa
atre' man navuc'uaj ta avi' riq'uin jun chic, pero
Xa ncaquimisan, nik'alajin chi man nanimaj ta ri
ru-ley ri Dios. 12 Rumare!, tib'ana' y ti'ej inche'l
ri nu'ej chupan ri ley ri xuya' ri Jesucristo. Ri
ley re' xu'on chiva chi ix libre chic y chi nti'an ri
nrajo'riDios, yjaleyre'rixtib'ano juzgar ivichin.
13Ruma xa man xtijoyovaj ta quivach rinic'aj chic,
riDios manxtujoyovaj taje'ivachixre'rik'ijantok
xca'ru'on juzgar qu1n0]1e1 vinak. Pero xa xtijoy-
ovaj quivach ri nic'aj chic, can Xqulxch'acuon
ruma ri Dios can xtujoyovaj je' ivach ixre' chupan
rik'ijre'.
Ri cukb'al c'u'x ri manak obras nu'on, xa quimi-
nak

% 2:8 Lv. 19:18. * 2:11 Ex. 20:14; Dt. 5:18. % 2:11 Ex. 20:13;
Dt. 5:17.

14 Hermanos, ¢chica nuch'ec jun ri ni'e'n chi
rucukub'an ruc'u'xriq'uin ri Dios, y xa man nu'on
ta ri otz? ¢Nicolotaj came jo'c ruma nu'ej chi
rucukub'an ruc'u'x riq'uin ri Dios? 15 Inche'l ta
jun hermano o jun hermana ri manak rutziak y
nrajo' ruvay, 16 y atre' jo'c na'ej cha: Ca'in en
paz. Xa tacusaj ri atziak y cava' otz. Y xa man
jun kax xaya-el cha, man jun xc'atzin-ve ri xa'ej-
el cha. 17Y xa atre' na'ej je' chi acukub'an ac'u'x
riq'uin ri Dios, pero Xxa man na'an ta ri otz, man
jun nic'atzin-ve ri na'ej; xa quiminak ri na'ej.

18Xa c'o jun ri xti'e'n: Atre' na'ej chi acukub'an
ac'u'x riq'uin ri Dios, rumare' c'o utzulaj tak
kax nca'an. Pero inre', xticha' ri jun re', jo'c
ruma nucukub'an nuc'u'x riq'uin ri Dios, man jun
chic chica nic'atzin ni'an. Pero inre' ni'ej cha ri
ni'e'n quire': Inre', riq'uin ri utzulaj tak kax ri
ni'an nic'ut chavach chiketzij nucukub'an nuc'u'x
riq'uin ri Dios. Pero atre', ;che'l nac'ut chinoch chi
acukub'an ac'u'x riq'uin ri Dios, Xa man na'an ta
ri otz? 19 Atre' na'ej chi nanimaj chi jo'c jun Dios
c'o. Re' altira otz. Y quire' je' ri itzal tak espiritus
can niquinimaj. Y can nca'b'arb'uot choch ri Dios

ruma le'mre'l 20 Altira at- nacanlc Tatz ata-na-
pe'. Xa na'ej chi acukub'an ac'u'x riq'uin ri Dios

y Xa man na'an ta ri otz, man jun nic'atzin-ve ri
na'ej; xa quiminak riacukb'al c'u'x. 21 Ri kamama'
Abraham ri xc'ujie' ojier can, xuya' ri Isaac ri
ruc'ajuol paro' ri altar chi nuya' cha ri Dios. Y ru-
mare' ri Abraham xiel chi man jun chic ru-pecado
chochriDios, rumaxu'onrixu'ejriDios cha.® 22Ri
Abraham man jo'c ta xucukub'a' ruc'u'x riq'uin

% 2:21 Gn. 22:1-14.

ri Dios, xa xu'on ri xu'ej ri Dios cha. Y rumare'
k'alaj chi ketzij xucukub'a' ruc'u'x riq'uin ri Dios.
23Y quire', xb'anataj ri nu'ej chupan ri ruch'ab'al
ri Dios ri tz'ib'an can, chi ri Abraham xunimaj ri
Dios y rumare' ri Dios xu'on cha chi xiel chi man
jun chic ru-pecado choch.» Yri Abraham x'e'x cha
chi jaja' jun ru-amigo ri Dios.* Quire' ri tz'ib'an
can. 24 Titz'ata' c'a, chi man jo'c ta nic'atzin chi
nticukub'a' ic'u'x riq'uin ri Dios chi quire' ntiel
chi man jun chic i-pecado choch. Xa nic'atzin
je' nti'an ri nrajo' jaja'. 25 Quire' je' ri Rahab ri
xc'ujie' ojier can; jaja' jun ramera. Pero jaja' xuya'
qui-posada ri ica'ye' achi'a' israelitas ri i-takuon-
el ruma ri Josué y xa'ralasaj-el jun chic lado, y
ruma ri xu'on, xiel chi man jun chic ru-pecado
choch ri Dios.# 26 Rumare' ojre' ri kacukub'an
kac'u'x riq'uin ri Dios, xa man naka'an ta ri otz,
oj-quiminak y man jun nic'atzin ri naka'ej chi
kacukub'an kac'u'x riq'uin ri Dios. Oj inche'l ri
cuerpo ri man c'o ta chic ri espiritu chupan.

3

Ri kak'

1Hermanos, man tirayij nquixuoc qui-maestros
ri nic'aj chic hermanos. Ruma xa ojre' ri 0j
qui-maestros ri nic'aj chic xa man naka'an ta ri
nakac'ut, mas nem ri castigo ri xtika pa kave'
antok xkoj'an juzgar. 2 Konojiel q'uiy mul naka'ej
ri man otz ta. Y ruma man naka'an ta cuenta- k1'
riq'uin ri nca'ka'ej, naka'an pecado pero xa c'o

]un ri man nu'on ta pecado I’Iq uin ri nca'ru’ e]

% 2:23 Gn. 15:6. % 2:23 2Cr. 20:7;1s. 41:8. ¥ 2:25 Jos. 2:1-21.

jun quire', otz ri ruc'aslien. Ruma jun ri nitiquir
nuk'il-ri' riq'uin ri nca'ru'ej, can nitiquir je' nuk'il
nojiel riru-cuerpo. 30jre' nakaya' freno pa quichi'
ri quiej, ruma jo'c riq'uin ri freno re' ri quiej
ncamiman y nkojquic'uaj pache' nakajo' nku'a-
ve. 4 Quire' je' niqui'an ri barcos paro' ri ya'.
Mesque can i-nima'k y i-uc'uan ruma cak'iek' ri
altira quichuk'a', pero rinca'c'uan quichin ri bar-
Ccos, jo'c ri timoOn niquisiluoj chi nca'a chica-na
lugar ri nicajo'. > Quire' je' nu'on jun ch'iti k'ak';
mesque altira co'l-oc, can nitiquir nuq'uis jun nem
li'aj chie'. Y quire' je' ri avak'; man nem ta, pero
riq'uin ri tzij ri nca'ru'ej, q'uiy nitiquir nu'on.

6 Ri kak' inche'l jun k'ak', y jare' ri ni'e'n nojiel
ri itziel tak tzij. Ri kak' yo'n-pa ruma nic'atzin
chika, pero xa jare' ri nib'ano tz'il cha nojiel ri ka-
cuerpo. Man otz ta nu'on cha ri kac'aslien, ruma
ja ri itziel nicusan richin. 7 Ri vinak nca'tiquir
chiquij nojiel quivach chicop rinca'in choch-ulief,
ric'o quixic', ri cumatz, y richicopriic'o chupanri
mar. 8 Pero man jun nitiquir nuk'il ri rak'. Ri kak'
xa can itziel-ve, xa nojnak riq'uin inche'l vaniena
ri niquimisan. 9 Riq'uin ri kak' nakaya' ruk'ij ri
Katata' Dios, y riq'uin je' ri kak' nca'kakal ri vinak
ri i-rachib'al ri Dios.* 10 Riq'uin ri kachi' nakaya'
ruk'ij ri Dios, y riq'uin je' ri kachi' nca'kakal ri
vinak. Hermanos, man otz ta naka'an quire'.
11 Ruma ixre' ivata'n chi chupan jun nacimiento
richin ya', man ntiel ta pa utzulaj ya' y c'ay ya'.
12Hermanos, quire'je' jun mata viquix man xtuya'
ta aceituna. Ni jun mata uva xtuya' ta viquix.

% 3:9 Gn. 1:26.

Quire' je' chupan jun nacimiento richin ya' man
ntiel ta pa utzulaj y tzay ya'.

Rinojrinipa chicaj

13 Hermanos, ¢c'o came jun chicajol ri c'o runo'j
y c'o q'uly ratam? Xa c'o, tuc'utu' chupan ri
ruc'aslien y otz runo'j tub'ana'. Man tuna' chi
nem, xa manak-oc rakalien tuna' riq'uin ri runo'j.
14 Pero xa ixre' itziel ntitz'at jun ruma otz c'o, y
ntivajo' je' chi jo'c ta ixre' ri ix nima'k; xa quire'
nti'an, man ti'ej chi q'uiy ivata'n. Ruma xa quire'
nti'an, can k'alaj chi xa man jun kax ivata'n, xa
ntitz'ak tzij. 15 Ruma jun no'j quire', man patanak
ta chicaj riq'uin ri Dios. Xa richin ri roch-ulief.
Xa quichin vinak. Xa richin ri itziel. 16 Ruma
xa ixre' itziel ntitz'at jun ruma otz c'o, y ntivajo'
chi jo'c ta ixre' ri ix nima'k; ixre' xa ix tz'ucuy-
ayoval yix b'anoy nojiel roch itziel tak kax. 17 Pero
xXa ja ri no'j ri patanak chicaj ri c'o iviq'uin, can
Xtivuc'uaj jun c'aslien sak, man xti'an ta ayoval,
otz ino'j xti'an quiq'uin quinojiel, xtivaxaj ja'al y
xti'an pensar otz ri chica nicajo' ri vinak chiva, y
xtijoyovaj quivach quinojiel. Can xti'an je' nojiel
ri otz, man caca' ta ic'u'x, ni man ca'ye' ta je'
ipalaj. 18 Xa quire' xti'an, c'o otz nuc'am-pa, ruma
iq'uly ri xtiquic'uaj jun choj c'aslien ivuma. Can
Xquixtz'iet cuma ri vinak chi ixre' man ntivajo'
ta ayoval chicajol y ntitej ik'ij chi man jun ayoval
xtib'anataj.

4

Man ti'a ivdanima chirij ri c'o choch-ulief

1 ;Chica nib'ano chiva chi itziel ntitz'at-ka-ivi'
y c'o ayoval chicajol? Ri nib'ano chiva chi c'o
ayoval chicajol, ja ri itziel tak kax ri nqui'irayij,
y nicajo' nquixquich'ec. 2 Ixre' altira nqui'irayij
ri kax ri manak iviq'uin, rumare' nquixquimisan
chinic'ujie' iviq'uin ri ntirayij. Pero man ntivil ta.
Altira ayoval nti'an, pero man ntivil ta ri ntirayij,
ruma man ntic'utuj ta cha ri Dios. 3Y ntic'utyj
cha ri Dios, pero jaja' man nuya' ta chiva, ruma
ixre' man otz ta ri ntic'utuj. Ruma ixre' ntic'utuj
xa richin nti'an ri nurayij rii-cuerpo vave' choch-
ulief. 4Ixre'ri ntivajo' ntiya' can ri Dios, ¢man
ivata'n ta c'a chi xa ni'a ivdnima chirij ri c'o choch-
ulief, nik'alajin chi itziel ntitz'at ri Dios? Y chica-
na chivach ri nrajo' ni'a chirjj ri ic'o choch-ulief,
can ntuoc-ka jun ru-enemigo ri Dios. 5 ¢0 nti'an
pensar chi ri tz'ib'an can chupan ri ruch'ab'al ri
Dios man Kketzij ta, ruma nu'ej chi rutakuon-pa
ri Espiritu Santo chi nic'ujie' riq'uin kdnima? Y ri
Espiritu Santo altira nkojrajo' y nrajo' chi jo'c ta ri
Dios ri nakajo'. Quire' nu'ej chupan ri ruch'ab'al
ri Dios. 6Y ri Dios q'uiy ri ru-favor nuya' pa kave'.
Inche'l nu'ej chupan riruch'ab'al ri tz'ib'an can:
Ri Dios itziel nca'rutz'at y man nca'ruc'ul ta ri

niquina-qui' chii-nima'k.
Pero ri co'l-oc niquina', jaja' nuya' ri ru-favor pa
quive'.®

Quire'ritz'ib'an can. 7 Tijacha-ivi' paruk'a' ri Dios
y man tiya' lugar cha ri diablo. Xa quire' xti'an,
ri diablo xtunumaj chivach. 8 Quixjiel-apa riq'uin
ri Dios, y jaja' je' xtijiel-pa iviq'uin ixre'. Ixre'ri
nti'an pecado choch ri Dios, tich'aja' ri ik'a'. Ixre'

% 4:6 Pr. 3:34.

ri caca' ic'u'x riq'uin ri Dios, tich'aja' ri ivanima.
9 Tina' k'axuon riq'uin ivdnima, quixb'isuon y
quixuok' ruma ri i-pecado. Ixre' ri nquixtze'n
ruma nquixquicuot riq'uin ri c'o choch-ulief, xa
quixuok'. Ixre' ri altira nquixquicuot choch-ulief,
xa quixb'isuon. 10 Co'l-oc tib'ana' choch ri Ajaf, y
jaja' xtu'on chiva chi ix nima'k.

Man itziel quixch'o' chirij jun chic hermano

11 Hermanos, man itziel quixch'o' chirij jun chic
hermano. Ruma xa itziel nquixch'o' chirij jun
chic, can chirij ri ru-ley ri Dios nquixch'o-ve. Y
xa ixre' xti'ej chi jun ka-hermano man otz ta
ruc'aslien choch ri Dios, nti'an cha riru-ley ri Dios
chi man otz ta. Y xa quire' xti'an, k'alaj chi man
nquixniman ta chariley, paruc'axiel re' xa nti'an
chi ix inche'l juez chirij ri ley. 12Ri ley re'ja ri
Dios ri xyo'n-pa. Y jo'c jaja' nitiquir nkojrucol, y
jo'cje'jaja' nitiquir nkojrutak pa k'ak'. Pero atre',
¢at chica atre' chi na'ej chi ri jun chic man otz ta
rub'anun ri ruc'aslien choch ri Dios?

Man ti'ej chiri chua'ky cab'ij ivichin ixre'

13 Y vacame nivajo' ni'ej chica ri nca'e'n: Va-
came o chua'k nku'a jun chic tanamet; nkojc'ujie'
chire' jun juna', y nkojlak'o y nakach'ec miera.
14 Chivach ixre!, ja'al ri nti'an pensar. Pero man
ivata'n ta ri chica xtib'anataj chua'k chi cab'ij.»
Ruma ri kac'aslien xa inche'l ri mukul ri nika-
pa, nic'yjie' jub'a' y cha'nin niq'uis-el. 15 Rumare'
antok ixre' c'o ri ntivajo' nti'an, mas otz ti'ej: Xa
ri Kajaf xtuya' permiso chika y ojc'as, xtaka'an ri
chica naka'an pensar. 16 Pero ixre' xa man quire'

% 4:14 Pr. 27:1.

ta nti'ej. Ixre' xa nti'ej chi xti'an nojiel ri nti'an
pensar. Xa nti'an chi ix nima'k choch ri Dios. Re'
man otz ta choch jaja'. 17 Ruma ri rata'n ri otz, y
man nu'on ta, xa pecado nu'on choch ri Dios.

S

Ri castigo ri xtika pa quive' ri b'ayoma' ri man
otz ta quino'j

1 Vacame c'o ri nivajo' ni'ej chica ri b'ayoma':
Quixuok', can tiraka' ichi' quixuok', ruma nem
ri sufrimiento ri xtipa pan ive'. 2 Ri ib'ayomal
k'aynak chic, y ri itziak tak'al chic. 3 Ri i-miera
pus chic. Y riq'uin re' nik'alajin chi ixre' man
jun vinak xito'. Can jo'c ivichin ixre' ximol. Y ri
pus richin ri i-miera inche'l xquixruc'ux y inche'l
Xquixruparuoj. Q'uly miera imaluon richin ri
ruq'uisb'al tak k'ij» 4Y q'uily miera imaluon,
ruma man itajuon ta ri aj-samajiel ri xquimol ri
i-cosecha. Y ixre' xi'an ri engafio chica chi quire'
man itajuon ta. Y rumare' ri i-muosa niqui'an
quejar-qui' y ri Namalaj Ajaf, ri c'o nojiel poder
riq'uin, xa'ra'xaj-pa.* S5 Ixre' b'ayoma', otz ixc'o
ruma man jun kax nu'on falta chivach, y b'anak
ivanima chirij ri ic'o choch-ulief. Rumare' xixtio-
jir can inche'l nrajo' ri ivdnima, pero xa ya nipa
ri camic pan ive'. 6 Ixre' b'ayoma' ik'ab'an tzij
chiquij ri choj quic'aslien, y i-quimisan, y ijeje'
man niqui'an ta defender-qui' chivach.

Tic'ujie' i-pacienciay tib'ana' orar

% 5:3 Mt. 6:19. ¥ 5:4 Lv. 19:13; Dt. 24:14-15.

7 Mare' hermanos, ni'ej chiva chi tic'ujie' i-
paciencia hasta c'a xtipa-na chic ri Ajaf. Inche'l
nu'on jun ache riq'uin ri rutico'n, jaja' c'o ru-
paciencia nroyo'iej ri na'ay y ruq'uisb'al job',
c'ajare' nu'on cosechar ri ticom. 8Y quire' je'
tib'ana' ixre'. Tic'ujie' i-paciencia. Can tiya' mas
ivanima riq'uin ri Dios, ruma cierca chic ri k'ij chi
xtipa chic ri Ajaf. 9 Hermanos, man ti'an acusar-
ivi' chib'il-ivi' chi quire' man nquix'an ta juzgar,
ruma ri Juez xa cierca chic c'o-ve. 10 Can tic'ujie'
i-paciencia, inche'l xqui'an ri profetas ojier can
tiempo, chi xquitzijuoj ri ruch'ab'al ri Dios. Ijeje'
xquicoch' ri sufrimiento. Quire' je' tib'ana' ixre'
hermanos. 11 Ruma kata'n chi quinojiel ri c'o qui-
paciencia chi niquicoch' ri sufrimiento, can ja'al
ca'quicuot. Inche'l xu'on ri ache Job ri xc'ujie'
ojier can, ri altira xu'on sufrir® Can ivata'n je'ri
xu'on ri Ajaf riq'uin, chi xralasaj-el ri sufrimiento
y después q'uiy bendicion xuya-pa cha. Ri Ajaf
altira otz y altira nujoyovaj kavach.*

12 Pero ri mas nic'atzin hermanos, ja chi antok
ixre' c'orintivajo' nti'ej, jo'c ti'ej otz o ti'ej ni; pero
man ti'an jurar. Man ticusaj rirocaj niriroch-ulief
0 nic'aj chic kax chi nti'an jurar. Chi quire' man
jun castigo xtika pan ive'.=

13Y xa c'o jun chicajol ri nu'on sufrir, tub'ana’
orar. Xa c'o jun niquicuot ri rdnima, tub'ixaj rub'e'
ri Dios. 14 Xa c'o jun chivach niyavaj, ca'rayuoj
ri ancianos richin ri iglesia y tiquib'ana' orar
paro'; y pa rub'e' ri Ajaf tiquiya' aceite de olivo

chirij.» 15Y xa riq'uin cukb'al c'u'x niqui'an orar;,
ri niyavaj xtu'on sanar. Y ri Ajaf xtupilisaj. Y xa
c'o pecado rub'anun, man jo'c ta Xtu'on sanar, xa
xti'an je' perdonar ri ru-pecado. 16 Man tivavaj
rii-pecados, xa ti'ej chivach, y tib'ana' ayudar-ivi'
riq'uin oracion, chi quire' nquix'an sanar. Y xa
jun choj ruc'aslien choch ri Dios, y riq'uin nojiel
ranima nu'on orar, can xtic'axax. 17 Inche'l xu'on
ri Elias, ri profeta ri xc'ujie' ojier can tiempo. Jaja'
jun vinak inche'l ojre'. Pero riq'uin nojiel ranima
xu'on orar. Jaja' xuc'utuj cha ri Dios chi man tu'on
job', y quire' xb'anataj. Oxe' juna' riq'uin vaki' ic'
ri man xu'on ta job'.*» 18Y jun chic b'ay xu'on orar
ri Elias y xuc'utuj cha ri Dios chi tub'ana’ chic job!,
y quire' xb'anataj. Y ri ulief xuya' chic tico'n.*

19 Hermanos, xa c'o jun chivach ri ruyo'n can ri
ruch'ab'al ri Dios riketzij, y ixre' ntito' chinitzalaj-
pa ranima riq'uin ri Dios, 20 tivatamaj c'a, xa ixre'
nti'an cha jun ri xu'on pecado chi nitzalaj chic
pa ri ranima riq'uin ri Dios, y nuc'uaj chic jun
b'ay jun otz c'aslien choch ri Dios, can xito' chi
ni'an perdonar nojiel ri ru-pecados ri xa'ru'on, y
nicolotaj choch ri camic ri nuc'am-pa ri pecado.

% 5:14 Mr. 6:13. ¥ 5:17 1R.17:1;18:1. ¥ 5:18 1R. 18:42-45.

